
ᒪᐡᑭᑭᐃᐧ ᐅᑭᒪᐃᐧᐣ

2019 ᑭᒋᐊᑭᑯᑲᐊᐧᐱᓀᐃᐧᐣ 

ᒣᑲᐧᐨ ᐊᐱ ᒪᑯᔐᑭᔑᑲᐣᐱᓯᑦ 31, 2019, ᑭᑎᐸᒋᒧᐊᐧᐠ ᒪᐡᑭᑭᐃᐧ ᐊᓄᑭᐃᐧᑭᒪᐠ ᐁᐧᑎ ᐅᐦᐊᐣ, ᒐᔾᓇ ᐊᐦᑭᐠ ᐁᑲ 

ᐁᑭᑫᒋᑲᑌᐠ ᑫᑯᓀᐣ ᑐᑲᐣ ᑲᐊᔓᐦᐃᐁᐧᒪᑲᓂᐠ ᒥᓂᐃᐧᒪᐣᒍᔑᐊᐧᐱᓀᐃᐧᓂ ᑲᑭᔭᓂᓇᐱᓀᐊᐧᐨ ᐊᐃᐧᔭᐠ. ᐁᑲᐧ ᑕᐡ 

ᑭᐃᑭᑐᐊᐧᐠ ᐃᓴᐣ ᐃᐁᐧ ᐅᐡᑭᐊᑯᓯᐃᐧᐣ, ᒥᑕᐡ ᐁᔑᓂᑲᑌᐠ 2019 ᑭᒋᐊᑭᑯᑲᐊᐧᐱᓀᐃᐧᐣ ᓇᐣᑕ , ᐁᑲᐧ 

ᑲᐃᐧᐣ ᐃᐧᑲ ᐊᐃᐧᔭᐠ ᐅᐁᐧᓂ ᑭᐱᐅᐣᒋ ᐃᓇᐱᓀᓯᐊᐧᐠ.

ᑫᑯᓀᐣ ᐅᐁᐧ 2019 ᑭᒋᐊᑭᑯᑲᐊᐧᐱᓀᐃᐧᐣ 

ᐁᑲᐧ ᐅᓀᐧᓂᐊᐧᐣ ᑭᒋᐊᑭᑯᑲᐊᐧᐱᓀᐃᐧᓇᐣ ᒥᔑᓀᐧᑭᓯᐊᐧᐠ ᐊᑯᓯᐃᐧ ᒪᐣᒍᔐᓴᐠ ᑲᐊᑯᓯᐡᑲᑫᐊᐧᐨ ᑐᑲᐣ 

ᑲᐅᒋᐅᑕᑭᑯᒥᓇᓄᐊᐧᐠ ᐱᓂᐡ ᐊᐱᐣ ᐸᑭᑕᓇᒧᐃᐧᓂᐠ ᐃᔑᑭᒋᐊᑯᓯᓇᓂᐊᐧᐣ, ᓭᓯᑯᑕᐱᓀᓭᐃᐧᐣ ᐸᑭᑕᓇᒧᐃᐧᓂᐠ, 

ᒥᓂᐃᐧᒪᐣᒍᔑᐊᐧᐱᓀᐃᐧᐣ ᓇᐣᑕ ᐃᐁᐧ ᑯᑕᐠ ᐸᑭᑕᓇᒧᐃᐧᓂᐠ ᓭᓯᑯᑕᐱᓀᓭᐃᐧᐣ 

ᐅᐁᐧ 2019 ᑭᒋᐊᑭᑯᑲᐊᐧᐱᓀᐃᐧᐣ ( ) ᐅᐣᒋᒥᔕᐱᓀᓇᓄᐊᐧᐣ ᐸᑭᑕᓇᒧᐃᐧᓂᐠ ᐁᑲᐧ ᐁᐧᑎ ᓂᐢᑕᑦ 

ᑭᐅᐣᒋᒪᑲᐣ ᐦᐅᐸᔾ ᑎᐯᐣᒋᑫᐃᐧᓂᐠ (ᐅᐦᐊᐣ), ᒐᔾᓇ ᐊᐦᑭᐠ.

ᒣᑲᐧᐨ ᒉᐣᐁᐧᕑᐃ ᐱᓯᑦ 25, 2020 ᒥᐊᐱ ᓂᐢᑕᑦ ᐊᐃᐧᔭ ᑲᑭ ᑭᑫᓂᒥᐨ ᐁᐃᓇᐱᓀᐨ ᐅᐁᐧᓂ ᐅᒪ ᐅᐣᑌᕑᐃᔪ.

ᐊᐊᐧᔑᒣ ᐃᐧᑭᑫᑕᒪᐣ ᐅᐁᐧ 2019 ᑭᒋᐊᑭᑯᑲᐊᐧᐱᓀᐃᐧᐣ, ᐃᓇᐱᐣ ᐅᒪ 

ᐊᓂᐣ ᐁᓇᒪᐣᒋᐦᐅᓇᓂᐊᐧᐠ?

ᐃᓇᒪᐣᒋᐦᐅᓇᓂᐊᐧᐣ ᐁᑲ ᓇᐱᐨ ᐁᔭᑯᓯᒪᐣᒋᐦᐅᓇᓂᐊᐧᐠ - ᑐᑲᐣ ᐅᑕᑭᑯᒪᐣᒋᐦᐅᐣ ᒥᓇ ᑯᑕᑭᔭᐣ ᐊᑭᑯᑲᐃᐧ 

ᐃᓇᒪᐣᒋᐦᐅᓇᐣ - ᐁᑲᐧ ᒥᓇ ᒪᐊᐧᐨ ᑭᒋᒪᒐᒪᒋᐦᐅᓇᓂᐊᐧᐣ, ᑐᑲᐣ

• ᑭᓯᓱᐡᑲᐃᐧᐣ

• ᐅᓱᓱᑕᒧᐃᐧᐣ

• ᐁᑲ ᐁᑭᐸᑭᑕᓇᒧᓇᓂᐊᐧᐠ

ᐊᐱ ᑲᐅᐣᒋ ᓂᓇᒥᐦᐃᐁᐧᒪᑲᐠ 2019 ᑭᒋᐊᑭᑯᑲᐊᐧᐱᓀᐃᐧᐣ ᑕᑭᔭᓄᒋ ᑭᒋᐃᔑᔭᓂᐊᐧᐣ, ᑐᑲᐣ ᒥᓂᐃᐧ 

ᒪᐣᒍᔑᐊᐧᐱᓀᐃᐧᐣ ᓇᐣᑕ ᐅᑎᑎᑯᓴᐠ ᐳᓇᓄᑭᐊᐧᐠ, ᐁᑲᐧ ᒥᓇ ᐊᑎᐟ ᐊᐃᐧᔭᐠ ᐅᓂᓯᑯᓇᐊᐧ.



ᑭᐡᐱᐣ ᐊᐊᐧᔑᒣ ᐊᓂᔑᔭᔭᐣ ᐊᐱᐨ ᐃᐧᐣ ᑲᓇᑐᐅᑕᑭᑯᒪᐣᒋᐦᐅᓇᓂᐊᐧᐠ (ᑐᑲᐣ ᑭᓯᓱᐡᑲᔭᐣ, ᐅᓱᓱᑕᒪᐣ, ᐁᑲ 

ᑭᐸᑭᑕᓇᒧᔭᐣ) ᒥᓇ ᑭᐡᐱᐣ ᑲᑭᐃᔕᐊᐧᓀᐣ ᑲᐃᔑᑕᑲᐧᐠ ᐃᓇᐱᓀᐃᐧᐣ  ᒥᓂᑯᐠ ᐃᐁᐧ 14 ᑕᓱᑭᔑᑲ ᐊᐱᐣ ᐅᐁᐧ 

ᑲᔭᓂᓇᒪᐣᒋᐦᐅᔭᐣ, ᐃᔑᑭᑐᐣ ᑌᓫᐊᐦᐁᓫᐟ ᐅᐣᑌᕑᐃᔪ 1-866-797-0000 ᓇᐣᑕ ᐃᔑᑭᑐᐣ ᑭᒪᐡᑭᑭᐃᐧᑲᒥᑯᐠ 

ᑫᒋᓇᐨ ᐃᐧᑕᐣ 

ᑭᑎᓇᒪᒋᐦᐅᐃᐧᓇᐣ ᒥᓇ ᐊᐣᑎ ᑲᑭᔕᔭᐣ ᐱᐅᑕᓇᐠ, ᐊᔑᐨ ᐊᐣᑎ ᐊᐦᑭᐣ ᑲᑭᐃᔑᑭᐅᑫᔭᐣ.

ᑭᐡᐱᐣ ᐱᑭᐁᐧᔭᐣ ᐁᑭᐱᐅᑐᓭᔭᐣ ᑲᐃᔑᑕᑲᐧᐠ ᐅᐁᐧ ᐃᓇᐱᓀᐃᐧᐣ, ᒪᐡᑯᐨ ᑭᑕᑐᑕᐣ ᐁᑲ ᐊᐃᐧᔭ ᒋᐯᔕᐧᐸᒪᐨ 14 

ᑕᓱᑭᔑᑲ. ᒪᐡᑯᐨ ᑭᑭᐅᒋᓴᒥᐡᑲᑯᓇᑐᐠ ᐃᐁᐧ 2019 ᑭᒋᐊᑭᑯᑲᐊᐧᐱᓀᐃᐧᐣ ᒣᑲᐧᐨ ᑲᐸᐸᒥᔭᔭᐣ ᐁᑲᐧ ᑕᐡ ᐱᓇᒪ ᒋᐊᔭᔭᐣ 

ᑭᑲᐯᔑᐃᐧᓂᐠ ᒥᓇ ᐁᑲ ᐊᐃᐧᔭ ᒋᐯᔕᐧᐸᒪᐨ ᑕᐃᐧᒋᐦᐃᐁᐧᓭ ᐁᑲ ᒋᐅᒋ ᐊᔓᐦᐃᐁᐧᔭᐣ. ᐃᔑᑭᑐᐣ ᑭᒪᐡᑭᑭᑲᒥᑯᐠ 

 ᐃᐧᑭᑫᑕᒪᐣ ᐅᐁᐧ.

ᑭᐡᐱᐣ ᔐᒪᐠ ᓇᑕᐁᐧᑕᒪᐣ ᒪᐡᑭᑭᐃᐧᒋᐦᐃᑯᐃᐧᐣ ᐃᓇᑫᐧᐸᐦᐊᐣ 911 ᐁᑲᐧ ᐃᐧᑕᐣ ᑲᑭᐃᔕᔭᐣ ᒥᓇ ᑭᑎᓇᒪᒋᐦᐅᐃᐧᓇᐣ.

ᐊᐣᑎ ᐁᐅᒋᐊᔓᐦᐃᐁᐧᒪᑲᐠ ᐅᐁᐧ ᐃᓇᐱᓀᐃᐧᐣ?

ᑭᒋᐊᑭᑯᑲᐊᐧᐱᓀᐃᐧᐣ ᐃᒪ ᐅᒋᐊᔓᐦᐃᐁᐧᒪᑲᐣ ᑲᐯᔕᐧᐸᒥᑎᐊᐧᐨ ᐊᐃᐧᔭᐠ, ᑐᑲᐣ ᐃᒪ ᑲᐃᐧᒋᔭᒥᑎᐊᐧᐨ, 

ᐊᓄᑭᐃᐧᑲᒥᑯᐠ ᓇᐣᑕ ᒪᐡᑭᑭᐃᐧᑲᒥᑯᐠ.

ᐊᓂᐣ ᑫᑐᑕᒪᐣ ᒋᐃᐧᒋᐦᐃᑎᓱᔭᐣ ᐁᑲ ᒋᑲᒋᑎᓂᑯᔭᐣ 2019 

ᑭᒋᐊᑭᑯᑲᐊᐧᐱᓀᐃᐧᐣ?

ᑲᐃᐧᐣ ᑫᑯᐣ ᐊᔭᓯᐣ ᑭᑫᐃᐧᒪᐡᑭᑭ ᑫᑭᓇᑲᓂᑲᑌᐠ 2019 ᑭᒋᐊᑭᑯᑲᐊᐧᐱᓀᐃᐧᐣ.

ᐊᔭᐊᐧᐣ ᑕᓱᑭᔑᑲ ᐃᔑᒋᑫᐃᐧᓇᐣ ᑫᑭᑐᑕᒪᐣ ᓂᔭᑲᓇ ᒋᓇᑲᓇᒪᐣ ᐊᔓᐦᐃᑐᐃᐧᓇᐣ ᑲᐅᒋᐊᑯᓯᓇᓂᐊᐧᐠ. ᐅᐁᐧ ᑐᑕᐣ 

ᑕᓱᑭᔑᑲ ᐁᑲ ᑫᑭᐅᐣᒋᐊᐧᑫᐊᑯᓯᔭᐣ ᒥᓇ ᒋᐃᐧᒋᐦᐃᑎᓱᔭᐣ ᑭᒥᓄᔭᐃᐧᓂᐠ

• ᓇᔑᓀ ᑲᓯᓂᒋᐊᐧᑫᐣ ᔓᑊ ᒥᓇ ᓂᐱ ᓇᐣᑕ ᑲᓯᓂᒋᐊᐧᑫᐣ ᑲᒪᐡᑭᑭᐊᐧᑲᒥᓂᑲᑌᐠ ᑲᓯᓂᒋᐦᐅᐣ

• ᑭᓇᑲᐧᐠ ᐃᔑᒐᒐᒧᐣ ᒥᓇ ᐃᔑᐅᓱᓱᑕᐣ

• ᑲᐃᐧᐣ ᓴᓴᒥᓂᑎᓱᐣ ᑭᐡᑭᔑᑯᐠ, ᑭᑯᑕᐠ ᒥᓇ ᑭᑐᓂᐠ

• ᑲᐃᐧᐣ ᐯᔕᐧᐸᒥᐠ ᐊᐃᐧᔭᐠ ᑲᐊᑯᓯᐊᐧᐨ

• ᑭᑲᐯᔑᐃᐧᓂᐠ ᐊᔭᐣ ᑭᐡᐱᐣ ᐊᑯᓯᔭᐣ

ᑭᐡᐱᐣ ᐃᔕᔭᐣ ᑲᐃᔑᑕᑲᐧᐠ ᐅᐁᐧ ᑐᑲᐣ ᐃᓇᐱᓀᐃᐧᐣ, ᑐᑕᐣ ᐁᑲ ᐃᒪ ᐯᔓᐨ ᒋᔕᔭᐣ

ᐃᓇᐱᐣ ᒪᒪᑕᐊᐧᐱᑯᐠ ᐅᒪ ᐊᐣᑎ ᒣᑲᐧᐨ ᒪᔭᑦ ᑲᐃᔑᑕᑲᐧᐠ ᐅᐁᐧ ᑐᑲᐣ ᐃᓇᐱᓀᐃᐧᐣ.

http://www.health.gov.on.ca/en/common/system/services/phu/locations.aspx
http://www.health.gov.on.ca/en/common/system/services/phu/locations.aspx
http://www.health.gov.on.ca/en/common/system/services/phu/locations.aspx


• ᑲᐃᔑᓂᓂᒋᔭᑭᐣ ᑐᑲᐣ ᑭᑎᑫᐃᐧᓇᐣ, ᑲᐱᒪᑎᓯᐊᐧᐨ ᐊᐃᐧᔭᔑᔕᐠ ᑲᐃᔑᐊᑕᐊᐧᓱᐊᐧᐨ ᒥᓇ ᐃᒪ ᐊᐃᐧᔭᔑᔕᐠ 

ᑲᑕᔑᓂᓯᐣᑕᐧ

• ᑲᐃᔑᐊᔭᐊᐧᐨ ᐊᐃᐧᔭᔑᔕᐠ (ᑲᐱᒪᑎᓯᐊᐧᐨ ᓇᐣᑕ ᑲᓂᐳᐊᐧᐨ), ᐊᔑᐨ ᑯᑯᔕᐠ, ᐸᐣᑲᐦᐊᑲᐧᓇᐠ, ᔑᔑᐸᐠ ᒥᓇ 

ᑯᑕᑭᔭᐠ ᐁᑲ ᑲᐊᐧᐣᑲᐃᐧᓯᐊᐧᐨ ᔑᔑᐸᐠ 

• ᑲᐃᔑᒪᒥᓯᐊᐧᐨ ᐊᐃᐧᔭᔑᔕᐠ ᒥᓇ ᑲᐅᐣᒋᑲᐃᐧᐊᐧᐨ 

ᓂᑲᑭᓇᑕᐃᐧᐦᐃᑯ ᓇᐦ ᐅᐁᐧ 2019 ᑭᒋᐊᑭᑯᑲᐊᐧᐱᓀᐃᐧᐣ?

ᑲᐃᐧᐣ ᑫᑯᐣ ᒋᑕᑲᐧᑭᐣ ᑫᑭᓇᑕᐃᐧᒋᑲᑌᐠ ᐅᐁᐧ ᑐᑲᓂ ᐃᓇᐱᓀᐃᐧᓇᐣ ᑭᒋᐊᑭᑯᑲᐊᐧᐱᓀᐃᐧᓇᐣ, ᒥᓇ ᑲᐃᐧᐣ ᐊᔭᓯᐣ 

ᑭᑫᐃᐧᒪᐡᑭᑭ ᑫᑭᐅᒋ ᓇᑕᒪᑫᒪᑲᐠ. ᒥᔑᐣ ᐊᐃᐧᔭᐠ ᑲᓂᑕ ᐊᑭᑯᑲᐊᐧᐱᓀᐊᐧᐨ ᐊᓂᑭᐁᐧ ᒥᓄᔭᐊᐧᐠ.

ᐅᐁᐧ ᑭᑕᑐᑕᐣ

• ᒥᐢᑕᐦᐃ ᒪᒥᓂᑫᐧᐣ ᓂᐱ 

• ᐊᓀᐧᔑᓂᐣ ᒥᓇ ᒥᐢᑕᐦᐃ ᑲᑫᐧᓂᐸᐣ

• ᐊᐸᒋᑐᐣ ᐸᐡᑭᓀᔭᐸᓯᑲᐣ ᓇᐣᑕ ᑭᓯᐱᑭᐣ ᑲᑭᔕᑲᒥᑌᐠ ᒋᐃᐧᒋᐦᐃᑯᔭᐣ ᑲᑌᐃᐧᑲᐧᑕᐡᑫᐧᔭᐣ ᓇᐣᑕ ᑲᐅᓱᓱᑕᒪᐣ

ᐊᓂᐣ ᑫᑐᑕᒪᐣ ᐅᐣᒋᐊᑯᓯᔭᐣ ᒣᑲᐧᐨ ᐸᐸᒥᔭᔭᐣ ᓇᐣᑕ ᐱᑭᐁᐧᔭᐣ?

ᑭᐡᐱᐣ ᐅᐣᒋᐊᑯᓯᔭᐣ ᒣᑲᐧᐨ ᐸᐸᒥᔭᔭᐣ ᓇᐣᑕ ᐃᐡᑲᐧᐸᐸᒥᔭᔭᐣ, ᑲᐃᐧᐣ ᐊᐃᐧᔭ ᐯᔕᐧᐸᑦ ᒥᓇ ᐃᔑᑭᑐᐣ ᑌᓫᐊᐦᐁᓫᐟ 

ᐅᐣᑌᕑᐃᔪ ᐅᒪ 1-866-797-0000 ᓇᐣᑕ ᐃᔑᑭᑐᐣ ᑭᒪᐡᑭᑭᐃᐧᑲᒥᑯᐠ 

ᒋᐃᐧᐣᑕᒪᐣ

• ᑭᑎᓇᒪᐣᒋᐦᐅᓇᐣ

• ᐊᐣᑎ ᑲᑭᑕᔑᐸᐸᒥᔭᔭᐣ ᓇᐣᑕ ᑲᐃᔑᑲᐯᔑᔭᐣ

• ᑭᐡᐱᐣ ᐁᑭᐯᔕᐧᐸᒪᑕᐧ ᐊᐃᐧᔭᔑᔕᐠ (ᑐᑲᐣ, ᐁᑭᐃᔕᔭᐣ ᑲᐃᔑᐊᑕᐊᐧᓱᐊᐧᐨ ᑲᐱᒪᑎᓯᐊᐧᐨ ᐊᐃᐧᔭᔑᔕᐠ) 

ᓇᐣᑕ ᐁᑭᐯᔕᐧᐸᒪᐨ ᐊᐃᐧᔭ ᐁᐊᑯᓯᐨ

ᑭᐡᐱᐣ ᐊᑯᓯᔭᐣ ᒣᑲᐧᐨ ᐱᒥᓭᐃᐧᓂᐠ ᐁᐱᒥᔭᔭᐣ ᑲᓇᑕ ᐊᐦᑭᐠ ᐁᔕᔭᐣ ᓇᐣᑕ ᐱᑕᑯᔑᓇᐣ ᐁᔭᑯᓯᒪᐣᒋᐦᐅᔭᐣ, ᐃᐧᐣᑕᒪᐤ 

ᐱᒥᔭᐊᐧᓄᑭᓇᑲᐣ ᓇᐣᑕ ᑲᓇᑕ ᐊᐦᑭᐃᐧᑎᐯᒋᑫᐃᐧᐣ ᐊᓄᑭᓇᑲᐣ ᑲᓇᓇᑲᒋᐦᐊᐨ ᑲᐱᑕᑯᔑᓄᐊᐧᐨ.

ᓇᓇᑲᒋᑐᐣ ᐁᑲ ᑲᐃᔑᐸᑭᑎᓂᑲᑌᐠ ᒋᔕᓂᐊᐧᐠ ᑲᐃᔑᓂᓂᒋᔭᐠ 2019 ᑭᒋᐊᑭᑯᑲᐊᐧᐱᓀᐃᐧᐣ ᐃᓇᐱᐣ ᐅᒪ 

ᐊᓂᐣ ᑫᑐᑕᒪᐣ ᑭᐡᐱᐣ ᐃᓀᑕᒪᐣ ᐁᐃᓀᐱᔭᐣ ᐅᐁᐧ? 

ᑭᐡᐱᐣ ᐃᓇᒪᐣᒋᐦᐅᔭᐣ ᑲᐃᔑᔭᓂᐊᐧᐠ 2019 ᑭᒋᐊᑭᑯᑲᐊᐧᐱᓀᐃᐧᐣ, ᐃᔑᑭᑐᐣ ᑌᓫᐁᐦᐁᓫᐟ ᐅᐣᑌᕑᐃᔪ ᐅᒪ 1-866-

797-0000 ᓇᐣᑕ ᐃᔑᑭᑐᐣ ᑭᒪᐡᑭᑭᐃᐧᑲᒥᑯᐠ 

ᑫᒋᓇᐨ ᐃᐧᐣᑕᐣ ᑭᑎᓇᒪᐣᒋᐦᐅᐃᐧᓇᐣ ᒥᓇ ᑲᑭᐊᐃᔕᔭᐣ, ᐊᔑᐨ ᐊᐣᑎ ᐸᑲᐣ ᐊᐦᑭᐣ ᑲᑭᐃᔑᑭᐅᑫᔭᐣ.

ᑭᐡᐱᐣ ᔐᒪᐠ ᓇᑕᐁᐧᑕᒪᐣ ᒪᐡᑭᑭᐃᐧᒋᐦᐃᑯᐃᐧᐣ ᐃᓇᑫᐧᐸᐦᐊᐣ 911 ᐁᑲᐧ ᐃᐧᑕᐣ ᑲᑭᐃᔕᔭᐣ ᒥᓇ ᑭᑎᓇᒪᒋᐦᐅᐃᐧᓇᐣ.

http://www.health.gov.on.ca/en/common/system/services/phu/locations.aspx

